
! Kèk bagay pou konnen konsènan grip la
Pandan sezon prentan 2009 la, yon nouvo viris te kòmanse fè moun malad Ozetazini ak toupatou nan 
lemonn. Toudabò maladi sa a te rele “grip kochon,” men kounye a ou ka tande yo rele li grip H1N1. Menmsi 
pifò moun ki afekte avèk viris grip H1N1 te genyen maladi ant fèb ak modere, plis pase 10,000 moun k ap viv 
Ozetazini te mouri akòz konplikasyon H1N1. Grip sezonye ak grip H1N1 kapab yon maladi ki trè grav, epitou 
plis moun kapab trape grip la pou ane akademik sa a.

Kisa ou kapab fè?
Apati 10 desanm 2009, vaksen kont H1N1 disponib kounye a pou tout moun, epitou nenpòt moun ki gen 
plis pase laj sis (6) mwa kapab ak ta dwe pran vaksen an. Pou pi bon pwoteksyon ou, pran vaksen kont grip 
H1N1 san pèdi tan. 

Li enpòtan sitou pou moun ki pi frajil nan H1N1 pou yo pran vaksen. Pami moun sa yo genyen fanm ansent, 
moun k ap viv avèk timoun 6 mwa oswa k ap pran swen yo. Li enpòtan sitou pou moun ki pi frajil nan H1N1 
pou yo pran vaksen. Pami moun sa yo genyen travayè swen sante, repondè medikal pou ijans, moun ki gen 
laj 6 mwa-24 ane, ak moun ki gen laj 25-64 ane ki genyen twoub sante kwonik oswa sistèm iminitè frajil. 
Paske grip sezonye a kapab deklare anmenmtan ak grip H1N1, ou ta dwe pran vaksen kont grip sezonye a 
tou si li disponib pou ou 

Timoun malad yo ta dwe rete lakay yo! Yo PA ta dwe al lekòl, nan travay, oswa deyò an piblik. Si ou panse 
ou genyen grip la, ou a dwe rete lakay ou ak lwen lòt moun. Moun ki gen sentòm grip la ta dwe rete lakay yo 
pandan omwen 24 èdtan apre lafyèv tonbe (san yo pa pran itilize medikaman pou bese lafyèv la). 

Pratike abitid ki bon pou sante. Kouvri bouch ou ak nen ou lè w ap touse oswa lè w ap etènye – pa nan men 
ou. Si ou pa genyen yon klinèks, touse oswa etènye nan manch rad ou. Lave men ou souvan avèk savon ak 
dlo tyèd, sitou apre ou fin touse oswa etènye. Lave ak fwote men ou pandan 20 segonn – menm kantite tan 
ou pran pou chante Jwaye Anivèsè de fwa. Pa manyen zye, nen oswa bouch ou. Mikwòb gaye nan fason sa a. 

Pou kisa pou mwen vaksinen kounye a; èske aktivite grip la pa bese?
Anjeneral, pifò aktivite grip la nan Eta Nouyòk fèt ant mwa Janvye ak mwa Mas epi sezon grip la rive jiska 
mwa Me. Si w pran vaksen kounye a kont grip sezonye a ak vaksen kont grip H1N1 sa ap bay pwoteksyon 
pou ou kont grip la pou rès sezon livè ak prentan sa a.

Grip nan lekòl ou
Nou prevwa kèk moun ki nan lekòl ou ap trape grip la. Tretman pou grip orijinal H1N1 se menm tretman 
pou grip sezonye a. Repo, likid ak medikaman pou diminye doulè nan kò ak lafyèv se tout sa pifò nan nou 
bezwen pou refè. Pou moun ki genyen sèten maladi kache, tankou moun ki soufri opresyon ak lòt maladi 
kwonik, grip la kapab pi grav, epitou moun sa yo ta dwe kontakte founisè swen sante yo.

Konsènan fèmti lekòl
Deklanchman grip H1N1 ki te fèt nan sezon prentan 2009 la te montre nou fèmti lekòl yo pa diminye 
transmisyon grip H1N1. Grip sa a sikile pi vit. Se rezon sa a ki fè ofisyèl federal, ofisyèl leta ak ofisyèl lokal 
yo pa rekòmande fèmti lekòl yo ankò akòz grip la sof nan sikonstans espesyal. Pa egzanp, kèk lekòl ta kapab 
fèmen akòz gwo kantite elèv, gwoup pwofesè oswa anplwaye ki absan. Fanmi ou ta dwe planifye sa y ap fè 
si lekòl la fèmen pou yon tan.

W ap jwenn lòt enfòmasyon sou grip la nan sit wèb www.nyhealth.gov ak www.flu.gov.

